भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 755
सोमवार, 27 जुलाई, 2015/ 5 श्रावण, 1937 (शक) 
सड़क मूल्यांकन कार्य
755. श्री रंजिब बिस्वाल: 
क्या सड़क परिवहन और राजमार्ग मंत्री यह बताने की कृपा करेंगे कि:
(क) क्या सरकार एक नए संशोधित साधन से सड़क मूल्यांकन कार्य करवाने का विचार रखती है;

(ख) यदि हां, तो तत्‍संबंधी ब्यौरा क्या है और इसके क्या प्रयोजन हैं;

(ग) मूल्यांकन के लिए शामिल किये जाने वाले राजमार्गों का ब्यौरा क्या है;

(घ) संपूर्ण राष्ट्रीय राजमार्ग नेटवर्क के सर्वेक्षण के लिए निर्धारित लक्ष्यों का वर्ष-वार ब्यौरा क्या है; और
(ङ) उक्त प्रयोजन के लिए चालू वर्ष और अगले वित्तीय वर्ष में कितनी-कितनी राशि खर्च किये जाने की संभावना है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री पोन्. राधाकृष्‍णन)
(क) से (ग):   भारतीय राष्‍ट्रीय राजमार्ग प्राधिकरण (एनएचएआई) ने सितम्‍बर, 2014 में 16,30,68,383/- रूपए के ठेका मूल्‍य पर मंत्रालय और एनएचएआई की परिसम्‍पत्‍ति प्रबंधन क्षमता को सुदृढ़ करने के लिए तकनीकी सहायता हेतु परामर्शी कार्य का ठेका दिया है । इसके कार्यक्षेत्र में अन्‍य बातों के साथ-साथ आंध्र प्रदेश,बिहार, गुजरात , हिमाचल प्रदेश, जम्‍मू व कश्‍मीर, महाराष्‍ट्र, मध्‍य प्रदेश, पंजाब, राजस्‍थान और तमिलनाडु राज्‍यों में राष्‍ट्रीय राजमार्गों की 3000 किमी की लंबाई के लिए वाहन सर्वेक्षण के माध्‍यम से उन्‍नत सड़क परिसम्‍पत्‍ति प्रबंधन प्रणाली (आरएएमएस) का विकास और पायलट सर्वे डाटा कलेक्‍शन शामिल है । इनमें राष्‍ट्रीय राजमार्ग सं.1ए, 3, 4, 7, 7ए, 9, 10, 20, 45बी, 58, 59ए, 69, 70, 71, 88, 89 और 103 कवर होते हैं ।
(घ) और (ड.): सम्‍पूर्ण राष्‍ट्रीय राजमार्ग नेटवर्क के सर्वेक्षण के लक्ष्‍यों और वर्षवार निधि की आवश्‍यकताओं को पायलट सर्वेक्षण सहित लंबित परामर्शी  कार्य को पूरा करने के लिए इस स्‍तर पर दर्शाना जल्‍दबाजी होगी ।

